
శ్రీకాశీఖండము











	శా.	
ఆకంఠంబుగ వేడ్కతో నిపుడు భిక్షాన్నంబు భక్షింపఁగా

లేకున్నం గడు నంగలార్చెదవు మేలే! లెస్స! శాంతుండవే!

నీకంటె న్మతిహీనులే కటకటా! నీవారముష్టింపచుల్ 

శాకాహారులుఁ గందభోజులు శిలోంఛప్రక్రముల్ దాపసుల్.

	తే.	
ఓ మునీశ్వర! వినవయ్య యున్నయూరుఁ

గన్నతల్లియు నొక్కరూ పన్నరీతి?

యటు విశ్లేషించి శివుని యర్ధాంగలక్ష్మి

కాశి యివ్వీటిమీఁద నాగ్రహము దగునె?

	తే.	
వేయుశాఖలతో సామవేదరాశి

యేకవింశతిరూపమై ఋఙ్నిగమము

తొమ్మిదియు నూట యొక్కండ్రు త్రోవ లంది

మెరినొ నాధర్వణయజుస్సు లుండుఁ గాశి.

	వ.	
ఇట్టి కాశికానగరంబుమీఁద భిక్ష లేకుండ కారణంబుగా నీయంతవాఁడు గటకటంబడి శపియింపం దలంచునె? బ్రాహ్మణుండవు గదా! నీకు నేమన్ననుం జెల్లు. అటు విశేషించి యాఁకొన్నవాఁడవు కావున నీయవసరంబున నిన్ను హెచ్చుకుందాడుట మముబోఁటిగృహిణులకు మెచ్చుగాదు. మాయింటికిం గుడువ రమ్ము. కుడిచి కూర్చున్నపిమ్మటం గొన్నిమాటలు నీతోడ నాడఁగల నిప్పుడు.

	తే.	
వైశ్వదేవాదివిధుల సర్వమును దీర్చి

యరసియున్నాఁడు నాభర్త యతిథిరాక

నతిథి పంక్తికి రాకున్న నారగింపఁ

డొంటి నొకనాడుఁ బతి యెట్టియొఱకమునను.

"https://te.wikisource.org/w/index.php?title=పుట:కాశీఖండము.pdf/480&oldid=308826" నుండి వెలికితీశారు

		 ఈ పేజీలో చివరి మార్పు 8 సెప్టెంబరు 2020న 11:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

